
META JAĦKEM ID-DLAM

(f)

MARINA 
 KIEKU TAF KEMM ĦABBEJTEK!

Spiċċa kollox mela. Dħaqt bija. Jien tifla ltima, Nikita – qatt ma 
kelli ’l ħadd min jaqbeż għalija, imma qabel iltqajt miegħek qatt 
ma ġejt f ’ilsien in-nies.

U issa – wara li rvinajtni? Issa? Issa ma tridnix aktar? Tridni mmur 
u ninsa kollox qisu qatt ma ġara xejn issa?... (tibki)

Tibżax – m’iniex se nżomm f ’qalbi kontrik. Int trid tabbandunani 
– imma jalla l-Mulej jaħfirlek, Nikita. 

Saħħa mela – hux hekk trid? Inħallik, tibżax... 

Kieku taf kemm ħabbejtek! Ħadd qatt ma se jħobbok kif ħabbejtek 
jien, Nikita. Ħadd aktar, ħanini!

...Int qalbek iebsa wisq! Iddum ħaj kemm iddum ħaj qatt ma se 
ssib xortik – qatt li qatt! (toħroġ tibki) (<104)

